
Notat 

Prosjekt landbruksureining – utarbeiding av temakart 

Som eit prosjekt støtta av Miljødirektoratet, har landbruksavdelinga hos Fylkesmannen i Vestland 

jobba fram ulike temakart som no er presenterte på nettstaden Fylkesatlas.  

  

1. Prosjektet har hatt dette som hovudmål: 

Utarbeide og ta i bruk eit kartverktøy som prioriterer areal med omsyn til landbruksureining og 

skisserer tiltak/tiltakspakkar for betre vasskvalitet med utgangspunkt i kartverktøyet. 

 

2. Prosjektet har hatt dette som effektmål: 

• Redusert landbruksureining til vassdrag i Hordaland og Sogn og Fjordane 

• Kommunane kan gjennomføre meir målretta forvaltning og kontroll for å redusere 

landbruksureininga 

 

3. Metode 

Prosjektet har henta kjend informasjon og samla dette i nokre temakart. Dette er informasjon frå: 

• Arealressurskart (AR5) over jordbruksareal i Hordaland og Sogn og Fjordane (Kjelde: NIBIO) 

• Informasjon om husdyr per føretak, frå søknad om produksjonstilskot (Kjelde: Landbruksdir.) 

• Informasjon om kva gards- og bruksnummer kvart føretak søkjer arealtilskot på (Kjelde: 

Landbruksdir.) 

• Kart over vassførekomstar og vasskvalitet i landbruksområda (Kjelde: Vann-Nett)  

 

4. Utarbeiding av temakart 

Fylkesmannen har samla denne informasjon, gjort analyser og presenterer dette no på kart. Desse 

karta inneheld i tillegg tabellinformasjon som gjev detaljert informasjon om driftsomfanget på kvart 

enkelt føretak. Det er lagt inn ei direkte kopling frå temakartet til Vann-nett slik at ein lett kan få 

informasjon om vasskvaliteten i vassdraget 

 

5. Fylkesatlas 

Nettstaden Fylkesatlas finn du på www.fylkesatlas.no og inneheld ulike temakart for Hordaland og 

Sogn og Fjordane. Ved å trykke på merket for «temalag» i menyen til høgre får du opp dei 

ulike temalaga. 

 

 

 

http://www.fylkesatlas.no/

6. Meny        7. Temalag 

  

  

 

 

 

 

 

 

 

 

Når du trykker på trekanten framfor landbruk, får du opp ulike tema. Dei som har ein trekant føre seg 

har fleire undertema. Dersom du trykker på trekanten får du opp undertema. 

 

8. Tema landbruk     9. Undertema Forureining langs vassdrag 

10. Temakart: Jordbruksareal langs vassdrag (400 m) 

Når du kryssar på trekanten framfor «Forureining langs vassdrag» kjem det opp eit nytt temalag 

«Jordbruksareal langs vassdrag (400 m)». Når du no zoomar deg inn i kartet og set på dette 

temalaget får du opp jordbruksareal nærare enn 400 meter langs vassdrag. Dette er delt mellom 

fulldyrka jord, overflatedyrka jord og innmarksbeite. Ved å trykke på merkelappen i menylinja til 

høgre får du opp teiknforklaringa. 

 

11. Informasjon om kvart enkelt føretak langs vassdraget – areal og husdyr 

Når du zoomar deg inn i kartet får du opp fleire detaljar. No ser du tun og teigar. Ved å trykke på ein 

teig får du opp ein tekstboks. Her kan du gå vidare inn ved å trykke på organisasjonsnummeret. Då 

får du opp eigar av føretaket, totalt jordbruksareal og dyretal frå søknad om produksjonstilskot. 

12. Vidarekopling til Vann-nett 

Dersom du i same bildet trykker på «Vannforekost (Vann-nett)» vert du lenka inn på denne 

vassførekomsten i Vann-nett. 

 

 

 

 

 

Dette gir deg oppdatert informasjon om økologisk tilstand i vassdraget. 

13. Føretak med mjølkekyr, gris og høns 

Ved å trykke på trekanten framfor «Husdyr og 

beitebruk» får du fram nye temalag. Ved å trykke på 

tema «Husdyr» får du fram føretak som har mjølkekyr, 

gris og høns – kvar for seg eller i kombinasjon.  

14. Spreieareal 

Spreieareal vil seie kor mykje areal føretaket disponerer til spreiing av husdyrgjødsel. Føretaket har 

krav til spreieareal i høve til dyretalet. Døme er at ei mjølkeku eller 7 sauer utgjer ei gjødseldyreining 

(GDE) som krev 4 dekar spreieareal. Fulldyrka og overflatedyrka areal er automatisk godkjent som 

spreieareal, og vi har brukt det i våre utrekningar. Innmarksbeite kan vere godkjent etter søknad til 

kommunen.  

15. Utvalde vassdrag me tilskot til ugjødsla kantsone 

og/eller tilskot til for ikkje å spreie husdyrgjødsel om 

hausten 

Ved å trykke på trekanten framfor «Regionalt 

miljøprogram RMP» får du fram tema «Forureining 

landbruk - utvalde vassdrag». Dette er vassdrag med 

elvemusling og vassdrag som er vald ut på grunn av 

dårleg vasskvalitet. Her kan landbruksføretaka kan om 

tilskot for endra gjødslingspraksis.  

 

No ser du ikkje noko bak fargane. Men ved å trykke på 

pila til høgre for «Forureining landbruk – utvalde 

vassdrag kan du velje «Gjennomsiktighet» ved å flytte 

på markøren frå 0 til 100 %. 

16. Søkjarar på same areal 

I nokre høve er det to eller fleire føretak som søkjer om 

areal på same gards- og bruksnummer. Vi kan ikkje 

fange opp korleis dei deler arealet mellom seg, men vi 

veit kor stort areal kvart føretak søkjer på, og 

kontrollerer at dei til saman ikkje får meir enn «alt 

arealet». 

Dette gjev oss utfordringar t.d. på spreieareal. Her har 

vi delt arealet for å få rett dekartal, men det er ikkje det 

«rette» arealet. 

17. Oppsummering 

Hovudmålet med prosjektet var å utarbeide og ta i bruk eit kartverktøy som prioriterer areal med 

omsyn til landbruksureining og skisserer tiltak/tiltakspakkar for betre vasskvalitet med utgangspunkt 

i kartverktøyet. Dersom kommunen tek dette i bruk trur vi at dei kan gjennomføre ei meir målretta 

forvaltning og kontroll for å redusere landbruksureininga, og at det vil bidra til redusert 

landbruksureining til vassdrag i Hordaland og Sogn og Fjordane. 

 

 

 

Vi ser at det er ting som må endrast, og tek gjerne i mot innspel til forbetringar! 

 

Kontaktperson: Enisa Sarasevic (e-post fmsfesa@fylkesmannen.no ) 

mailto:fmsfesa@fylkesmannen.no

